
GIPUZKOA G• Leitzaran ibaia
HARAN ATLANTIKOAK

Leitzaran ibaiak haran itxi eta sakon bat zeharka-
tzen du, ondo kontserbatutako ibaiertzeko baso batean 
ibilbide bihurria eginez. Baso horretan, Euskal Herrian 
oso arraroak diren espezieak bizi dira, esate baterako: 
uhandre piriniarra, muturluze piriniarra eta bisoi eu-
roparra. Bertan, ur–ingurunera bakarrik egokitutako 
hegaztiak egoteak, adibidez ur–zozoa eta martin arran-

tzalea, uren kalitate ona adierazten du. Ibaiak igarotzen 
duen malda handia tradizionalki presak, erretenak eta 
burdinola txikiak instalatzeko aprobetxatu da. Harana-
ren erdi–erditik igarotzen zen Nafarroarako antzinako 
trenbidea burdinbide berde bilakatu da eta hor enklabe 
horren balio ekologiko handiaz gozatzeko aukera es-
kaintzen zaigu.

FIGURA ETA NEURRI BABESLEAK

• Biotopo Babestua (1995) // IKT (Interes 
Komunitarioko Tokiak).

 LANERAKO GAIAK

• Arro hidrografikoa: ibaien ekintzak modelatutako paisaia.
• Ibaiko ekosistema: urari loturiko flora eta fauna.
• Uren kalitatea: goiko ur–lasterraren eta beheko ur–lasterraren arteko konparaketa.
• Uraren energia aprobetxatzea: presak, erretenak eta burdinolak.
• Arriskuan dagoen Euskal Herriko fauna: muturluze piriniarra.
• Aisialdiko erabilerak: arrantza, jarduera horren arautzea.
• Arriskuan dagoen fauna suspertzea. Izokina suspertzeko programa.
• Hezeguneak eta zohikaztegiak: enklabe horien garrantzia, flora eta fauna.
• Espazioaren segurtasunerako arriskuak: isuria etetea, isurketak, uhertzea, gizakiaren presentzia.
• Baso–ustiapenak: koniferoen landaketa, ingurunean duen eragina.
• Antzinako komunikazio–bideak: Plazaolako trenbidea.
• Erabilera tradizionalak: kontrabandistak, artzainak eta ikazkinak.
• Leitzarango autobia: azpiegitura handi horren historia, eskualdeko ingurumenean izan duen eragina.

